
Abstrak
Pelaksanaan dakwah tidak akan sempurna tanpa mempunyai strategi yang tepat. Perancangan strategi ini akan
menghasilkan impak yang sangat memberi kesan terhadap sasaran dakwah. JAKIM Sarawak telah bertapak selama 41
tahun di negeri Sarawak. Banyak sumbangan yang telah diberikan dengan program-program dakwah kepada
masyarakat Islam dan saudara kita. JAKIM Sarawak juga tidak meminggirkan masyarakat bukan Islam bahkan mereka
juga dilibatkan dalam program-program yang dianjurkan. Keberadaan JAKIM Sarawak merupakan suatu kelebihan
untuk masyarakat Islam di Sarawak. Disamping berperanan sebagai pembantu kepada agensi-agensi agama di Sarawak
seperti Majlis Islam Sarawak dan khususnya Jabatan Agama Islam Sarawak (JAIS), JAKIM Sarawak juga berperanan
sebagai pembina hubungan antara agensi agama persekutuan dengan kerajaan negeri. Disamping itu beberapa perkara
yang perlu dilihat ialah bagaimana JAKIM Sarawak melakukan aktiviti dakwah selama 41 tahun. Bagaimanakah
pendekatan yang digunakan oleh JAKIM Sarawak dalam rangka menarik minat masyarakat Islam di Sarawaks serta
bagaimana perkembangan dakwah yang berlaku di Sarawak semenjak keberadaan JAKIM di Sarawak.

Kata Kunci ; Fiqh, Fiqh Keutamaan, Jakim Sarawak

1. Pengenalan

Peranan Institusi dakwah Jakim di Sarawak merupakan suatu rahmat buat penduduk di bumi kenyalang. Mula bertapak
di Sarawak pada 11 September 1978 melalui Unit Agama di Jabatan Perdana Menteri (JPM),  telah menempatkan
pegawai khusus iaitu seorang Ketua Penolong Pengarah dan tiga pegawai Hal Ehwal Islam yang bertanggungjawab
untuk melihat perkembangan serta memantau Islam di Sabah dan Sarawak. Penubuhan sebuah unit yang dikenali
dengan nama Unit  Latihan dan Dakwah Sabah Dan Sarawak yang dikenal dengan nama unit INDAH. Jakim Sarawak
telah bertapak selama 41 tahun (1978-2019), banyak perkembangan positif yang terhasil daripada keberadaan JAKIM
serta tidak dinafikan peranan pemerintah persekutuan dalam menjaga kebajikan masyarakat Islam di Sarawak.
Kepercayaan kepimpinan Islam negeri Sarawak terhadap peranan JAKIM dalam membantu usaha dakwah serta
pentarbiyahan kepada masyarakat juga merupakan suatu yang turut membantu usaha JPM pada waktu tersebut.
Hasilnya dapat kita lihat sekarang bagaimana keharmonian serta pembangunan Islam yang ada sekarang. Keberadaan
JAKIM Sarawak dalam sumbang terhadap dakwah di Sarawak lebih dahulu berbanding Jabatan Agama Islam Sarawak
(JAIS) dimana JAIS hanya ditubuhkan pada 17 Oktober 1970.

2. Permasalahan Kajian

Menelusuri sejarah negeri Sarawak pada asalnya merupakan sebahagian daripada jajahan wilayah kesultanan Brunei.
Pentadbiran pada waktu tersebut dijalankan oleh seorang pembesar yang dilantik oleh Sultan Brunei. Pada tahun
1827M, Pengiran Md Salleh yang bergelar Pengiran Indera Mahkota telah dilantik sebagai Gabenor di Kuching.
Kehadiran Pengiran Indera mahkotra tidak disenangi oleh pembesar-pembesar melayu yang berpengaruh di Kuching.
Hal tersebut memicu perbalahan dan sentimen tersebut sampai ke kemuncaknya yang akhirnya menimbulkan
kekacauan dan pergaduhan serta pemberontakan sebagai tanda protes terhadap kedatangan pengiran tersebut (Hassan,
2019). Pada tahun 1836M, berlaku pemberontakan besar-besaran. Pemberontakkan tersebut diketuai oleh Pengiran
Usop. Pengiran Usop telah membuat pakatan dengan pembesar-pembesar melayu untuk melakukan kekacauan di
bandar-bandar. Melihat kekacauan berlaku, orang-orang Iban juga turut melakukan protes dengan melakukan
kekacauan di kawasan tepi-tepi sungai seperti Sungai Seribas dan Skrang. Kekacauan tersebut juga berlaku di daerah
Bau yang dicetuskan oleh kaum cina yang terdiri daripada pelombong-pelombong emas dan galian batu perak..

Berikutan kekacauan yang berlaku dan keadaan huru-hara, maka Sultan Brunei telah menghantar Pengiran Muda
Hasyim ke Kuching pada tahun 1873M untuk menyelesaikan masalah yang berlaku. Namun kedatangan pengiran
Muda Hasyim juga gagal menangani krisis yang berlaku sehingga datang seorang Inggeris bernama James Brooke
(Nasohah, 2006).
Peristiwa inilah yang menjadi titik tolak kepada penjajahan Inggeris di Sarawak. Pengiran Muda Hasyim yang juga
merupakan bapa saudara kepada baginda Sultan Brunei telah melantik James Brooke sebagai Raja pada tahun 1841M.
ianya merupakan sebuah hadiah kepada James Brooke kerana telah berupaya menangani pemberontakan penduduk
tempatan terhadap kezaliman yang dilakukan oleh Pengiran Indera Mahkota. Perlantikan sebaga Raja telah mendapat
perkenan daripada Sultan Brunei pada tahun 1842M. Sarawak terus diperintah oleh Raja Brooke (keluarga) sehinggalah
Raja putih terakhir iaitu Sir Charles Vyner Brooke. Sarawak kemudiannya diserahkan kepada British dan menjadi
Jajahan Mahkota british sehingga Sarawak merdeka dengan menyertai Malaysia pada 16 September 1963 (Nasohah,
2006). Hasil daripada penjajahan serta pengaruh British pada era keluarga Brooke menyebabkan dakyah kristian
berkembang di Sarawak dan menyebabkan ajaran Islam agak tenggelam pada waktu tersebut. Walaupun pada asalnya
Sarawak merupakan negeri yang dinaungi kerajaan Islam Brunei namun kerana penjajahan tadi menyebabkan Islam
tidak menyerlah kerana keluarga Brooke juga mempunyai misi tersendiri dalam mengembangkan ajaran Kristian di
Sarawak (Hassan, 2019).

3. Persoalan Kajian
Terdapat beberapa perkara yang dilontarkan di dalam kajian ini yang mana beberapa persoalan kajian yang dapat
diketengahkan bagi mendapatkan objektif kajian ini secara keseluruhan. Antaranya adalah sebagaimana berikut ;

a. Mengkaji apakah sejarah perkembangan dakwah di Sarawak mencorakkan lanskap dakwah yang berlaku ;
b. Bagaimanakah Jakim Sarawak menyumbang kepada perkembangan dakwah di Sarawak ; dan
c. Apakah strategi yang digunakan oleh Jakim Sarawak dalam melaksanakan aktiviti-aktiviti dakwah di Sarawak.

4. Objektif Kajian
Objektif kajian ini sebagai kerangka kepada kajian yang dilakukan. Ianya membentuk kajian ini untuk mendapatkan
hasil akhir atapun dapatan kajian. Beberapa objektif yang diketengahkan adalah sebagaimana berikut :

a. Memahami latarbelakang sejarah perkembangan dakwah negeri Sarawak serta kaitannya dengan sejarah
negeri Sarawak yang mencorakkan lanskap dakwah.

b. Menjelaskan sumbangan dan keperluan keberadaan Jakim Sarawak di Sarawak dan kepentingannya untuk
masyarakat Islam di sarawak ; dan

c. Mengetahui kaedah pelaksanaan-pelaksanaan program dakwah yang dilakukan Jakim Sarawak sepanjang
kewujudan mereka di Sarawak.

5. Methodologi Kajian

Kajian yang dilakukan ini merupakan kajian kualitatif dimana pengkaji mendapatkan data melalui kajian perpustakaan,
observasi serta temubual bersama tokoh-tokoh tertentu. Sumber-sumber rujukan adalah melalui pegawai-pegawai yang
bertugas di JAKIM Sarawak yang mana perkhidmatan mereka itu lama serta mereka sempat berjumpa dengan pagawai-
pegawai yang telah lama berkhidmat di JAKIM Sarawak se-awal waktu pembukaannya pada tahun 1987. Data-data
tersebut akan dikumpul di analisis isi kandungan, dapatan lapangan, dapatan temubual dan seterusnya data-data
tersebut akan dirumuskan kepada pecahan-pecahan tajuk yang bersesuaian (Ascarya Solution, 2021).

6. Hasil Dapatan Kajian Dan Perbincangan

Fasa Perkembangan Islam Di Sarawak
Menurut Anis Abot dalam ucapan beliau sempena Persidangan Ketua-ketua Jabatan/Majlis Agama Islam Seluruh
Malaysia ke-58 membahagikan perkembangan Islam di Sarawak kepada tiga tahap iaitu; Tahap Pertama: 1963 – 1970
di bawah pimpinan Kalong Ningkan dan Tawi Seli. Tidak banyak kemajuan yang dicapai dari segi pembangunan Islam
samada dari segi fizikal seperti pembangunan masjid/surau, sekolah agama dan lain-lain ataupun penggubalan undang-
undang yang berkaitan pentadbiran Islam. Semangat keislaman begitu menyubur dikalangan belia-belia Islam dan
pemimpin-pemimpin Islam sehingga berlangsung Kongres Islam Malaysia Timor anjuran Pertubuhan Kebajikan Islam
Sarawak (PERKIS) yang melahirkan Angkatan Nadwah Islam Bersatu (BINA) (Razak).

Tahap Kedua: 1970 - 1981 di bawah pimpinan Abdul Rahman Yaakub merupakan kesinambungan daripada kesedaran
itu, usaha-usaha dakwah juga mula mengambil tempat di tengah-tengah masyarakat Islam dan bukan Islam. Dakwah
Islam telah dijalankan secara drastik melalui BINA. Majlis Pengislaman beramai-ramai diadakan. Beberapa buah
Perkampungan Baru Islam di buka. Pendidikan kepada saudara-saudara baru juga diadakan; (Razak)Tahap Ketiga:
1981- 2000 di bawah pimpinan Abdul Taib Mahmud Pembinaan prasarana seperti masjid/surau diperhebatkan hingga
mencapai ratusan ribu dan ada yang berjuta ringgit. Usaha dakwah Islam kepada non Muslim masih diteruskan tetapi
menggunakan pendekatan baru iaitu dengan mengambil kira sensitiviti orang lain, menilai kekuatan dan kelemahan di
samping memperkukuhkan Umat Islam sedia ada (Razak).

Peranan JAKIM Di Sarawak
Memahami sejarah awal geografi Islam di Sarawak merupakan suatu langkah awal dalam merangka strategi dakwah.
Memahami kondisi masyarakat serta lingkungan adalah sebahagian daripada cara merangka kaedah pendekatan kepada
sasaran. Islam sebenarnya sudah berada awal di Sarawak, namun sejarah penjajahan yang berlaku menyebabkan lslam
yang lahir daripada benih kerajaan Islam Brunei hampir terpadam (Yusuf, 2018). JAKIM berperanan dalam membantu
Majlis Islam Sarawak yang digerakkan oleh Jabatan Agama Islam Sarawak (JAIS) dalam menjaga kepentingan dan
kebajikan masyarakat Islam di Sarawak. JAIS berfungsi dalam urusan Hal Ehwal Islam seperti urusan nikah,
penguatkuasaan dan pendidikan. Selain daripada JAIS terdapat lagi beberapa agensi dibawah Majlis Islam Sarawak
seperti Baitulmal (Zakat), Biro Pendidikan Majlis Islam Sarawak (BPP) dan Islamc Information Center (IIC). Masing-
masing agensi ini mempunyai pernannya masing-masing.

JAKIM (Unit Dakwah JPM) pada peringkat awalnya berfungsi sebagai sebuah unit di Kuching, Sarawak yang
membantu bahagian Dakwah JAIS. Peranan yang dilakukan JAKIM pada waktu itu ialah membantu JAIS
melaksanakan program-program dakwah diseluruh negeri Sarawak. JAKIM juga berperanan melakukan kajian-kajian
dibawah unit penyelidikan yang terdapat dalam unit dakwah tersebut untuk mengumpul data-data masyarakat Islam di
bahagian-bahagian di Sarawak. Melalui dapatan tersebut, maka Unit Agama JPM akan membuat kajian serta membuat
laporan dan cadangan kepada kerajaan keperluan-keperluan yang boleh disalurkan kepada negeri Sarawak bagi
membantu umat Islam. Pada tahun 1984, berlaku penyusunan semula (reconstruction) kakitangan dan pegawai di
dalam Jabatan Perdana Menteri, tidak terkecuali Unit Agama JPM juga terlibat dalam penyusunan semula tersebut.
Unit Agama JPM telah diputuskan oleh kepimpinan kerajaan pada masa itu untuk dibesarkan fungsinya dan sekaligus
mengubah peranannya yang bukan sekadar memantau namun pentadbiran pada asalnya Unit Dakwah Sabah dan
sarawak telah dipisahkan peranannya dan melaksanakan pentadbiran masing-masing iaitu pentadbiran Unit Dakwah
JPM Sabah dan Unit Dakwah JPM Sarawak. Apabila berlaku penyusuanan semula tersebut, maka jumlah pegawai dan
kakitangan juga turut bertambah. Mulai pada saat itu, perubahan turut berlaku kepada fungsi serta peranan JAKIM di
Sarawak. Melihat kepada keadaan geografi negeri Sarawak yang cukup luas, maka diwujudkan unit-unit di beberapa
bahagian di Sarawak bagi tujuan untuk memudahkan gerak kerja dakwah. Sebelum penyelarasan dan penyusunan
semula unit di JPM, JAKIM tahun 1984, pada waktu itu JAKIM berfungsi di dua bahagian di Sarawak iaitu dibahagian
Kuching dan dibahagian Sibu. Unit sibu mula beroperasi pada tahun 1982 yang diketuai oleh Pegawai Hal Ehwal Islam
Ustaz Ambok bin Chening. Mula beroperasi di bangunan Lembaga Amanah Kebajikan Islam Sibu (LAKIS) dan sebuah

rumah kedai di Jalan Antu. Fungsi unit adalah sebagai pejabat perhubungan JAKIM serta melaksanakan program-
program dakwah dikawasan tengah negeri Sarawak.

Seterusnya, pada tahun 1990, JAKIM (BAHEIS) telah melebarkan sayapnya dengan membuka pejabat perhubungan di
Miri dan dikenali dengan nama BAHEIS unit Miri. Fungsi dan peranannya adalah sebagaimana unit Sibu. Pembukaan
pejabat Miri sebenarnya adalah hasil daripada penilaian terhadap implikasi keberkesanan pengwujudan pejabat
perhubungan di Sibu. Keberadaan pejabat perhubungan unit Sibu banyak membantu Jabatan Agama Islam Sarawak
dalam melaksanakan program-program dakwah. Kajian sebelumnya dibuat kira-kira 8 tahun bermula pada tahun 1982
dan hasilnya adalah pengwujudan sebuah lagi pejabat perhubungan di Sarawak.Unit Miri yang telah diketuai oleh
Pegawai Hal Ehwal Islam Ustaz Hamzah bin Hasyim.

Penjenamaan Unit Agama JPM kepada BAHEIS
Pada tahun 1987, unit Agama JPM telah dinaikkan taraf kepada Bahagian Hal Ehwal Islam JPM atau dikenali dengan
nama BAHEIS. BAHEIS merupakan suatu nama yang baru dan amat asing kepada masyarakat Islam di Sarawak.
Penjenamaan ini merupakan sesuatu yang sangat baik kerana pegawai JAKIM yang bertugas di Sarawak dahulu tidak
dikenali dengan apa-apa nama melainkan dikenali dengan nama pegawai JAIS. Penjenamaan ini sekurang-kurangnya
memberikan peluang untuk BAHEIS mempunyai identiti tersendiri yang boleh dikenali oleh masyarakat di Sarawak
dan ternyata apa yang dijangkakan sememangnya berlaku. BAHEIS telah membentuk identiti baru kepada pegawai
JAKIM di Sarawak pada waktu tersebut. Sehingga kini (2019) orang-orang lama yang mengenali JAKIM dengan nama
BAHEIS masih mengingati nama tersebut yang kadang kala pegawai Hal Ehwal Islam yang baru tidak pernah
mendengar nama tersebut apabila ditanya berkenaan makna BAHEIS. Apabila dilakukan kajian, kenapa nama tersebut
masih bermain dibibir orang-orang terdahulu? Ini kerana impak program yang dilakukan oleh pegawai BAHEIS pada
masa dahulu cukup berkesan sehinggakan ianya diingati oleh sebahagian besar mereka yang pernah terlibat dengan
program-program anjuran BAHEIS. Hubungan baik antara BAHEIS dan JAIS telah menghasil kerjasama yang sangat
berkesan dan hasilnya memberikan manfaat yang sangat besar kepada perkembangan Islam di Sarawak. Kerjasama
JAIS dan BAHEIS (JAKIM) bukan sekadar suatu kerjasama antara dua jabatan, namun ianya juga boleh disebut
kerjasama antara Semananjung Malaysia dan Sarawak. Hal ini juga menunjukkan betapa perancangan strategik
kerajaan pada waktu itu memberikan penekanan yang khusus kepada Sarawak berkenaan masa depan mesyarakat Islam
di Sarawak.
Aplikasi Fiqh Keutamaan Dalam Strategi Dakwah JAKIM Sarawak
Melihat kepada perkembangan dakwah JAKIM Sarawak dalam tempoh 41 tahun bermula daripada tahun 1978
sehingga kepada 2019, banyak perkara yang boleh dipelajari dan boleh dibanggakan atas pencapaiannya namun jika
strategi dakwah JAKIM dapat diperkemaskan lagi menggunakan kaedah Fiqh  Keutamaan dan Fiqh Pertimbangan
kemungkinan impak yang diberikan akan lebih besar daripada yang sedia ada. Sepanjang keberadaan JAKIM Sarawak
atau BAHEIS di Sarawak, orientasi gerakan dakwah atau uslub yang diguna pakai oleh pegawai adalah kaedah
pendekatan kursus kefahaman Islam dan Ziarah kepada saudara kita. Sehingga kini orientasi dakwah tersebut masih
releven dan diguna pakai oleh generasi pegawai Hal Ehwal Islam sekarang. Implikasi kepada uslub ini sangat
memberikan kesan kepada masyarakat Islam di Sarawak. Kandungan kursus kefahaman Islam ini mengandungi
elemen-elemen tasawwur Islam, akidah, muamalah, fardhu ain dan fardhu kifayah. Model-model kursus seperti ini
sangat disukai oleh masyarakat Sarawak khususnya kerana pendedahan terhadap asas pengajian Islam amat
berkurangan pada tahun 80an dan 90an dikalangan masyarakat. Impak kesan penjajahan kepada negeri Sarawak amat
besar terutamanya berkaitan dengan agama Islam (Yusuf, 2018).
Menurut  Abdul Razak bin Abdul Kadir Ph.D,  pensyarah di Universiti Teknologi Mara Cawangan Sarawak Kampus
Samarahan, dalam penulisannya “Sejarah Perkembangan Dakwah Islamiyah di Sarawak 1968-1985”, Penjajahan
dinasti Brooke telah membuka ruang kepada dakyah ajaran Kristian untuk bertapak di Sarawak. Mubaligh Kristian
yang datang ke Sarawak pada waktu itu merupakan doktor perubatan yang dijemput khas. Antara lain tujuan selain
daripada memberikan perawatan kepada penduduk tempatan, mereka juga mengusahakan menyebaran ajaran kristian
kepada masyarakat tempatan. Strategi mubaligh kristian dengan kaedah tersebut berjaya mempengaruhi peribumi
masyarakat dayak pada waktu itu. Maka jika dilihat sekarang, kita akan mendapati ramai dikalangan kaum dayak yang
tidak berpegang dengan ajaran nenek moyang mereka beragama kristian. Gerakan mubaligh juga mensasarkan kaum

melayu, namun sehinggakan mereka disekolahkan di sekolah missionary (sekolah aliran Kristian) namun akidah
mereka tetap terpelihara. Hasilnya boleh dilihat masyarakat Melayu di Sarawak tiada yang mempunyai keturunan
memeluk agama kristian.  Mubaligh Kristian mula beralih arah kepada penduduk tempatan berketurunan cina. Hasilnya
sebagaimana dakyah mereka kepada kaum dayak. Ramai yang mengikuti ajaran Kristian sebagai cara hidup. Agenda
kritianisasi yang dilakukan era penjajahan dinasti brooke ternyata berhasil juga namun kurang berjaya apabila
disasarkan kepada kaum melayu Sarawak (Razak). Walalupun, agenda agama Kristian kurang berkesan dalam
mempengaruhi masyarakat melayu yang sudah sebati dengan ajaran Islam yang diwarisi daripada kerajaan Islam
Brunei, namun pengaruh sosial yang dibawa oleh barat boleh mempengaruhi masyarakat Islam di Sarawak khususnya
dibahagian Kuching. Budaya suka berhibur barat mempengaruhi adat dan budaya kahidupan masyarakat Islam.
Pengaruh penjajahan menurut Abdul Razak telah menyebabkan masyarakat Islam Sarawak menjauhi cara hidup Islam.
Gerakan sosio masyarakat pada zaman pemerintahan Rajah Brooke dan pengaruh kehidupan British yang cenderung
kepada hiburan merupakan suatu perkara yang tidak sihat.  Sekitar tahun 1920an, lahir beberapa kelab hiburan seperti
Kampong Tanjung Kesenangan Club (1926), Sinjan Music Club dan Sourabaya Jolly Minsterel (Razak).

Akibat daripada pengaruh sosial yang ditinggalkan oleh penjajah, pembawaan cara hidup barat masih membekas
terhadap masyarakat. Hasilnya ialah, masyarakat Islam Sarawak akhirnya jauh ketinggalan dalam ilmu-ilmu Islam serta
pengamalan-pengamalan ibadah dalam Islam. JAKIM Sarawak membawa model dakwah sebagaimana pembawaan
Islam mula-mula datang kepada penduduk di Mekkah. Masyarakat Islam di Sarawak merasa sangat senang dengan
program krfahaman Islam yang menjadi tunjang kepada penyaluran maklumat kepada masyarakat. Kaedah fiqh

keutamaan yang terdapat dalam strategi dakwah ini ialah Keutamaan Ilmu ke atas Amal ( تابعهالعلم امام العمل والعمل  ). Pegawai

dan kakitangan JAKIM Sarawak pada saat itu menekankan berkenaan dengan kefahaman kepentingan beragama
kepada masyarakat dengan kaedah yang sangat mudah. Sehingga kepada saat ini, penggunaaan kaedah ini diterima oleh
semua golongan terutama.

Penentuan sasaran dapat dibahagikan kepada dua golongan sasaran oleh JAKIM Sarawak pada masa itu. Walaupun
pada asasnya perkataan dakwah tidaklah menggunakan istilah-istilah boombastik sebagaimana ianya dikenali pada
masa sekarang, namun pecahan sasaran dakwah pada waktu tersebut dapat kita kategorikan kepada dua iaitu sasaran
dakwah kepada masyarakat Islam yang kita kenali dengan nama dakwah Islahiyah yang membawa maksud (اصلح)
perubahan manakala yang kedua pula adalah sasaran kita kepada masyarakat bukan Islam yang dikenali dengan nama

dakwah Islamiah dakwah mengenalkan Islam kepada sasaran. Pendekatan Keutamaan Ilmu ke atas Amal ( العلم امام العمل
oleh JAKIM Sarawak telah menyebabkan masyarakat Islam Sarawak mula memposisikan kepentingan (والعمل تابعه agama

dalam kehidupan bermasyarakat mereka. Pada lewat tahun 80an dan bermula tahun 90an nama BAHEIS mula bermain
dibibir masyarakat Islam khususnya di bahagian Kuching dan Sibu. Ini kerana BAHEIS pada waktu itu mula
mengadakan program-program dakwah diseluruh kawasan yang boleh dihubungi oleh jalan. Kerjasama bersama
dengan Jabatan Agama Islam Sarawak (JAIS) dan badan bukan kerajaan yang dikenali dengan nama BINA (sekarang
HIKMAH) bersama BAHEIS memberikan mafaat yang sangat besar kepada masyarakat di Sarawak. Berpegang
dengan ayat Quran dan hadis nabi SAW;

طلََبُ الْعِلْمِ فَريِضَةٌ عَلَى كُلِّ مُسْلِم

“Mencari ilmu adalah kewajiban bagi setiap Muslim.” (HR. Ibnu Majah).

Firman Allah SWT ;

عِلْمَ دَرَجَاتٍ وَاللَّهُ بمِاَ تَـعْمَلُونَ خَبِيرٌ يَـرْفَعِ اللَّهُ الَّذِينَ آمَنُوا مِنكُمْ وَالَّذِينَ أوُتوُا الْ 

“Allah  akan meninggikan orang-orang yang beriman di antaramu dan orang-orang yang diberi ilmu pengetahuan
beberapa derajat. Allah mengetahui apa yang kamu kerjakan.” (Qs. al-Mujadilah [58] : 11).

Melalui pendekatan ilmu, masyarakat di ajar untuk mengenal Allah sebelum mereka dapat merasakan kepentingan
beribadah kepada-NYA. Masyarakat yang telah dididik dengan ilmu pengetahuan, mereka tidak akan mudah
meninggalkan kefahaman beragama sekaligus  akan sama  membantu menyebarkan kefahaman Islam kepada anggota
terdekat seperti ahli keluarga dan jiran tetangga. Menurut Dr Yusuf Qaradhawi dalam kitabnya Fiqh Aulawiyyat
berkenaan keutamaan Ilmu atas amal menjelaskan bahawa bagaimana ilmu ini mempunyai peranan yang sangat besar.
Implikasinya terhadap sesuatu situasi akan menentukan keadaan yang akan berlaku seterusnya. Sebagaimana seorang
pemimpin yang mempunyai tanggungjawab yang sangat besar seperti ketua hakim dan hakim-hakim yang menjalankan
perbicaraan dalam menentukan seseuatu keputusan, Jenderal perang dalam menjadi pemimpin peperangan, menteri-
menteri dalam politik yang akan menjalankan dasar dalam mentadbir negara. Sebagaimana Firman Allah ;

اَ يَـتَ أمََّنْ هُوَ قاَنِتٌ آناَء اللَّيْلِ سَاجِداً وَقاَئمِاً يحَْ  رُ أوُْلُوا الأَْلْبَابِ ذَرُ الآْخِرَةَ وَيَـرْجُو رَحمَْةَ ربَِّهِ قُلْ هَلْ يَسْتَوِي الَّذِينَ يَـعْلَمُونَ وَالَّذِينَ لاَ يَـعْلَمُونَ إِنمَّ ذكََّ

“Katakanlah: “Adakah sama orang-orang yang mengetahui dengan orang-orang yang tidak mengetahui?”
Sesungguhnya orang yang berakalah yang dapat menerima pelajaran.” (Qs. az-Zumar [39] : 9).

ينِ  رًا يُـفَقِّهْهُ فيِ الدِّ مَنْ يرُدِِ اللَّهُ بِهِ خَيـْ

“Barangsiapa dikehendaki kebaikan oleh Allah Dia berikan pemahaman tentang urusan agamanya.” (HR. Bukhari-
Muslim).

Pendekatan yang dilaksanakan BAHEIS atau JAKIM Sarawak berjaya menimbulkan minat serta berupaya
menggerakkan semangat sasaran dakwah untuk terus melakukan perubahan dalam diri mereka. Hasil daripada program
kefahaman Islam, BAHEIS memperkenalkan sebuah lagi dengan program iaitu Kursus Kepimpinan Islam.
Sebagaimana yang telah dijelaskan bahawa modul awal kursus kefahaman Islam lebih memberatkan perbincangan
kepada konsep mengenal tuhan, kefahaman kepada rukun Iman dan rukun Islam serta perkara-perkara yang melibatkan
asas-asas ibadah seperti fardhu ain. Manakala kursus Kepimpinan Islam pula menitik beratkan kepada perbincangan
yang mengarahkan masyarakat bagaimana sasaran dakwah boleh menjadi seorang pemimpin yang akan menjadi contoh
kepada keluara, rakan taulan, jiran tetangga. Perbincangan juga sedikit sebanyak menyentuh berkenaan tanggungjawab
seorang pemimpin dihadapan Allah. Tanggungjawab seorang pemimpin terhadap dirinya sendiri, masyarakat dan juga
negara.

BAHEIS juga bertanggungjawab menyediakan latihan dakwah kepada penjawat-penjawat awam di Sarawak khususnya
jabatan-jabatan dibawah persekutuan. Apabila menelusuri peranan dan tanggungjawab pegawai Hal Ehwal Islam
BAHEIS, tanggungjawab dan amanah yang dipikul amatlah berat serta besar.Harapan tinggi daripada pihak kerajaan
negeri Sarawak juga amat tinggi. Selain daripada engagement terhadap program lokal masyarakat Islam serta saudara
baru BAHEIS telah mendapatkan peranan baru iaitu sekaligus bertanggungjawab untuk menyediakan latihan kepada
penjawat awam bagi mengingkatkan kefahaman terhadap ilmu-ilmu Islam di Sarawak. Hal ini merupakan suatu
cabaran yang baru buat BAHEIS pada waktu tersebut.

Penjenamaan BAHEIS Kepada Jabatan Kemajuan Islam Malaysia (JAKIM)

Bermula pada 1 Januari 1997, Bahagian Hal Ehwal Islam (BAHEIS) telah dinaikkan taraf menjadi sebuah jabatan.
Ianya dikenali dengan nama Jabatan Kemajuan Islam Malaysia atau singkatannya JAKIM. Sehingga tahun 2019,
JAKIM Sarawak sudah memiliki 13 oang pengarah. 41 Tahun JAKIM Sarawak bertapak di negeri Sarawak, hanya
pada tahun 2019 JAKIM Sarawak diketuai oleh Pengarah yang berasal daripada Sarawak iaitu Ustaz Hamdan bin
Jar’ee. Berikut merupakan nama-nama mantan pengarah-pengarah yang pernah berkhidmat sebagai pengarah di
JAKIM Sarawak ;

1. Tuan Haji Wan Razak bin Wan Embong 1978 – 1980 JPM

2. Tuan Hj Che Min bin Che Ahmad (Dato’) 1980 – 1992 JPM/ BAHEIS
3. Tuan Hj Abdullah bin Mat@Muhamad 1992 – 1993 BAHEIS
4. Tuan Hj Hamid bin Hj Ahmad 1993 – 2002 BAHEIS / JAKIM
5. Tuan Hj Othman bin Mustapha (Tan Sri Dato’ Seri) 2002 – 2004 JAKIM
6. Tuan Hj Ahmad Zaki bin Hj Arsad 2004 – 2007 JAKIM
7. Encik Yaakob bin Abdul Rahim 2007 – 2008 JAKIM
8. Tuan Hj Mohd Nawi bin Abu Bakar 2008 – 2011 JAKIM
9. Encik Abdul Hamid bin Mohamed Salleh 2011 – 2013 JAKIM
10. Tuan Hj Abdul Aziz bin Jusoh 2013 – 2017 JAKIM
11. Encik Wan Jaapar bin Wan Ahmad 2017 – 2018 JAKIM
12. Dr baharuddin bin Hj Othman 2018 – 2019 JAKIM
13. Encik Hamdan bin Jar’ee 2019 – Sekarang JAKIM

Setiap seorang daripada pengarah JAKIM Sarawak ini mempunyai sumbangannya yang tersendiri terhadap
perkembangan JAKIM di Sarawak khususnya dalam bidang dakwah. Antara sumbangan terbesar yang pernah diterima
oleh JAKIM Sarawak ialah penganugerahan tanah seluas 76 Ekar oleh kerajaan negeri Sarawak sekitar tahun 90an.
Pengarah JAKIM Sarawak pada waktu itu ialah Tuan Hj Che Min bin Che Ahmad. Hubungan baik yang telah
ditunjukkan kepada kerajaan negeri Sarawak akhirnya membuahkan hasil. Hasil ini merupakan sebuah kepercayaan
daripada kerajaan negeri kepada JAKIM Sarawak untuk terus berusaha memberikan yang terbaik buat masyarakat
Islam negeri Sarawak.

Strategi Dakwah Melalui Penubuhan Pusat Latihan Sarawak (PLS) Dan Institut Kemahiran Islam Malaysia
Sarawak (IKMAS)

JAKIM Sarawak mempunyai sebuah Pusat Latihan Sarawak (PLS). Ianya beroperasi di Batu 12 jalan Kuching –
Serian. Sebelum mempunyai kawasan sendiri PLS hanya menyewa bangunan rumah kedai untuk beroperasi. Pusat
Latihan Sarawak berfungsi sebagai sebuah training center seminar dan kursus-kursus untuk penjawat awam khususnya
penjawat awam daripada jabatan persekutuan. Pada 1 Ogos 1997, PLS telah memulakan operasinya di Telaga Air kira-
kira 35 KM daripada bandaraya Kuching. Lokasi PLS adalah satu tanah dengan kawasan Pesantren Asean. Tanah yang
menjadi tempat berdirinya bangunan PLS ini merupakan hadiah daripada kerajaan negeri Sarawak kepada Jabatan
Kemajuan Islam Malaysia (JAKIM Sarawak). Hal ini merupakan suatu lakaran sejarah kepada JAKIM sendiri kerana
perkara tersebut membuktikan bahawa betapa peranan JAKIM Sarawak telah mendapat pengiktirafan oleh kerajaan
negeri atas sumbangan mereka dalam membangunkan mesyarakat Islam negeri Sarawak.

Peranan PLS dalam menyediakan latihan kepada penjawat awam di negeri Sarawak adalah sangat besar. Peranannya
dalam mengembangkan dakwah dan kefahaman Islam sangat dirasakan. Banyak jabatan yang memohon untuk
menyertai program anjuran PLS dan ada diantaranya yang memohon mengadakan kerjasama smart partnership dalam
penganjuran kursus. PLS juga mengadakan kerjasama bersama Kementerian Pelajaran Malaysia melalui Jabatan
Pendidikan negeri Sarawak (JPNS). PLS merupakan wadah dakwah untuk pelajar-pelajar sekolah dalam
mengembangkan dan menerapkan apa-apa aspirasi negara kepada generasi pelapis negara. Misalnya pendekatan
gagasan Islam Hadhari yang dibawa oleh YAB bekas Perdana Menteri ke 5, Tun Abdullah Ahmad Badawi. Penyaluran
maklumat dan dasar negara disalurkan kepada masyarakat adalah turut melalui wadah PLS. Pegawai PLS
bertanggungjawab untuk memberikan kefahaman kepada masyarakat berkenaan polisi negara berkaitan Islam Hadhari
tersebut. PLS juga berperanan untuk menyampaikan segala maklumat serta penjelasan terhadap apa juga isu yang
melibatkan hal ehwal Islam di Malaysia kepada masyarakat Islam di Sarawak.

PLS juga merupakan pilihan pihak universiti dan kolej swasta untuk melakukan program. Tidak kurang ramainya
mahasiswa dalam melakukan program kepimpinan memilih PLS sebagai sebuah pusat untuk melatih mahasiswa
dengan kepimpinan Islam. Ini kerana PLS telah membina imej sebagai sebuah institusi yang boleh menyediakan latihan

kepimpinan Islam yang mantap serta sentiasa menyediakan saluran informasi semasa kepada peserta. Melalui statistik
yang dibuat setiap tahun oleh PLS, jumlah peserta yang menghadiri kursus di PLS adalah sekitar 3000 ke 5000 setahun.
Jumlah penyertaan berulang daripada peserta juga amat tinggi. Ini memberikan kita maklumat bahawa kursus anjuran
PLS adalah amat disukai oleh para peserta.

Satu keistimewaan PLS ialah, mudul-modul yang digunakan merupakan modul yang disediakan bersama oleh pihak
bahagian Latihan JAKIM, Bahagian Dakwah JAIS dan pendakwah-pendakwah dikalangan NGO yang aktif dengan
JAKIM Sarawak. Hasil daripada bengkel modul PLS akan dibukukan dan dijadikan panduan oleh penceramah-
penceramah jemputan PLS. Maka outcome daripada model ini adalah sangat bersesuaian dengan sasaran dakwah di
Sarawak.

Seiring dengan berjalannya waktu dan pertukaran demi pertukaran kepimpinan JAKIM, maka perubahan juga berlaku
di Jakim Sarawak dan tidak terkecuali PLS. Pada sekitar tahun 2012, PLS tidak lagi menggunakan modul sendiri tetapi
atas dasar inginkan supaya corak latihan diseluruh pusat latihan dibawah JAKIM ini memiliki modul yang sama maka
pihak pengurusan tertinggi JAKIM membuat keputusan bahawa semua pusat latihan JAKIM di Malaysia hanya
menggunakan modul yang dikeluarkan oleh Institut Latihan Islam Malaysia (ILIM) Bangi.

Pada tahun 2019, Pusat Latihan Sarawak di telaga air yang telah mengukir nama bermula pada 1 Ogos 1997 telah
menamatkan operasinya sebagai sebuah pusat latihan pada Januari 2019. Pusat Latihan Sarawak telah berubah
fungsinya sebagai Bahagian Pembangunan Insan dibawah Institut Kemahiran Islam Malaysia Sarawak (IKMAS)
setelah berlaku redeployment perjawatan JAKIM pada akhir tahun 2018.  Setelah 22 tahun beroperasi dengan
cemerlang, peranan PLS akan sentiasa di ingati dan di lihat sebagai sebuah pusat yang menyumbang kepada
perkembangan Islam di Sarawak. Berikut merupakan mantan-mantan pengetua yang pernah berkhidmat di Pusat
Latihan Sarawak.

1. Hj Abdul Jalil bin Dg. Prangreng@Sindring 1997 - 2000
2. Hj Mad Jusoh bin Sudin 2000 - 2001
3. Hjh Zainab binti Othman 2001 - 2004
4. Hj Hazaruddin bin Hj Baharuddin 2004 - 2008
5. Hjh Kartini binti Ahmad 2008 - 2012
6. Karia bin Rahmat 2012 - 2015
7. Hjh Kartini binti Ahmad 2015 - 2018

IKMAS sebagai Pusat Pendidikan JAKIM Sarawak

Pada Tahun 1994, pertemuan menteri-menteri agama MABIMS (Malaysia Brunei Indonesia Singapura) telah mencapai
satu kesepakatan dalam mesyuarat MABIMS kali ke-V pada 3-2 Ogos 1994 di Langkawi. Mesyuarat telah bersetuju
untuk menubuhkan sebuah institut pengajian agama yang dikenal dengan nama Pesantren Asean. Malaysia dipilih
sebagai tapak pembangunan pesantren tersebut. Institut tersebut merupakan suatu pusat pengajian berpusat yang akan
melibatkan kerjasama negara-negara MABIMS. Namun apa yang dirancang tidak menjadi kenyataan. Berlaku beberapa
perkara yang melibatkan masalah dalaman serta pembahagian fungsi dan peranan setiap negara menyebabkan
perancangan untuk mendirikan pesantren Asean tergendala. Tanah yang sedia ada untuk pembinaan pusat pengajian
tersebut sudah dibangunkan. Kerajaan negeri Sarawak bertanggungjawab dalam menyediakan fasiliti tersebut
merasakan fungsi pembangunan Pesantren Asean tersebut perlu diteruskan (Jakim, 2018).

Apabila perancangan yang dilakukan oleh MABIMS untuk menjalankan operasi Pesantren Asian tergendala, kerajaan
persekutuan menyerahkan segala aset pembangunan yang telah disediakan kepada pihak negeri Sarawak untuk
dimanfaatkan. Ini kerana tanah yang digunakan untuk mendirikan Pesantren Asean tersebut adalah tanah kerajaan
Negeri Sarawak. Namun hasil hubungan baik antara kerajaan pusat yang diwakili oleh JAKIM pada waktu itu, kerajaan
negeri Sarawak telah menghadiahkan 76 ekar tanah di telaga Air kepada JAKIM Sarawak untuk dimanfaatkan
penggunaannya kepada dakwah Islamiah. Pembinaan fasa pertama Pesantren Asean telah menelan belanja sebanyak
RM 8.3 juta (Jakim, 2018).

Jakim Sarawak terus melebarkan sayap dakwahnya dengan penubuhan Institut Kemahiran Islam Malaysia Sarawak
(IKMAS). Fungsi asal Peantren Asean yang sepatutnya dijalankan dengan kerjasama negara MABIMS akhirnya telah
diambil sepenuhnya oleh JAKIM dengan kerjasama kerajaan negeri Sarawak. Mula beroperasi pada tahun 1999,
IKMAS mula membuat pengambilan pelajar pertamanya pada tahun 2000. Seramai 60 orang pelajar yang menjadi pilot
projek untuk JAKIM. Dengan bantuan daripada Universiti seperti Universiti Kebangsaan Malaysia (UKM), Universiti
Malaya (UM), Universiti Islam Antarabangsa (UIA) sebagai panel penasihat serta ahli lembaga IKMAS, para
cendiakawan-cendiakawan ini merangka suatu modul yang bertaraf Diploma. Berdasarkan kecenderungan pihak
kerajaan negeri Sarawak melalui agensi Majlis Islam Sarawak serta berdasarkan keadaan georafi dan sosio budaya di
Sarawak, maka pihak pengurusan tertinggi JAKIM bersetuju bahawa diploma yang akan dilahirkan di IKMAS adalah
Diploma Pengajian Islam dan Dakwah.

Melalui data alumni IKMAS, dalam tempoh 3 tahun pengajian di IKMAS, graduan pertama IKMAS telah
dianugerahkan Diploma Pengajian Islam Dan Dakwah pada tahun 2003. Konvokesyen kali pertama IKMAS
berlangsung di dewan sebaguna IKMAS. Seramai 48 graduan pertama IKMAS berjaya memperolehi Diploma tersebut.
Sehingga tahun 2018, seramai 1030 graduan IKMAS yang telah dihasilkan melalui program tersebut. Ianya merupakan
suatu kejayaan yang sangat besar JAKIM Sarawak dalam dakwah di negeri Sarawak. Ramai graduan IKMAS telah
berkhidmat di agensi-agensi agama seperti JAIS, JAKIM, Mahkamah Syariah dan sebagainya. Kajian pengesanan
graduan IKMAS telah dilakukan mendapati bahawa lepasan Institusi JAKIM ini terlah berkhidmat dalam pelbagai
sektor. Ada di antara mereka menjadi Hakim Syarie, pensyarah, Pegawai Hal Ehwal Islam, pegawai Polis, pegawai
Jabatan Penjara, pegawai Bomba dan banyak lagi. Tidak kurang juga ada yang telah memperolehi Ijazah Sarjana
(Master) dan ada yang sedang menghabiskan Ijazah Kedoktoran Ph.D setakat tahun 2019 ini.

JAKIM Sarawak khususnya IKMAS telah memberikan impak yang sangat besar kepada perkembangan Islam di
Sarawak. Ianya telah melahirkan seluruh pendakwah disemua bahagian di Sarawak. Dengan melahirkan para
pendakwah-pendakwah diseluruh bahagian di Sarawak melalui pendidikan di IKMAS, JAKIM Sarawak telah
merangka strategi dakwah yang sangat berkesan dan ianya memberikan implikasi kepada semua lapisan masyarakat
Islam khususnya dan juga masyarakat saudara kita. IKMAS juga memperkenalkan program Persijilan Asas Pengajian
Islam kepada Saudara Kita yang dikenali dengan nama PERAPI pada tahun 2005. IKMAS terus berkembang dengan
memperkenalkan program baru iaitu Diploma Tahfiz Al-Quran dan Dakwah pada tahun 2011. Program tersebut adalah
dengan kerjasama Darul Quran JAKIM.

Melalui penubuhan institusi latihan dan pendidikan oleh JAKIM, aplikasi yang diguna pakai dalam strategi ini menurut
Dr Yusuf Qaradhawi ialam Keutamaan Perancangan Dan Pengkajian Strategik bagi urusan dunia (dakwah)
(Qaradhawi, 2002). Hasil daripada kedua institusi ini, negeri Sarawak telah berkembang daripada sudut keilmuan dan
kefahaman terhadap Islam. Ianya melahirkan kesedaran beragama terhadap masyarakat serta melahirkan ramai
intektual-intelektual agama dikalangan penduduk tempatan. Jika pelaksanaan strategi fiqh keutamaan ini lebih teratur,
sudah pasti impak yang lebih besar terhadap masyarakat Islam di Sarawak akan terjadi.

Pada hujung tahun 2018, IKMAS secara rasminya telah terpisah fungsi operasinya daripada JAKIM Sarawak. IKMAS
menjadi sebuah intitusi yang bukan lagi berada dibawah JAKIM Sarawak sebaliknya merupakan institusi yang berdiri
sendiri dan diketuai oleh seorang pengarah Gred S54. Berikut merupakan pengetua-pengetua yang pernah berkhidmat
di IKMAS (Jakim, 2018).

1. Abdul Kadir Sallah 1999 - 2005
2. Azizan bin Sahari 2005 - 2007
3. Adawiyyah binti Alias 2007 - 2008
4. Hamdan Jar’ee 2008 - 2011
5. Norhayati binti Jaffri 2011- 2015
6. Karia Rahmat 2015
7. Dr Mohd Zamir Bahal 2015 - 2017
8. Karia Rahmat 2017



66

Proceedings 13th Borneo Islamic International Conference 2022

9. Dr Baharuddin Othman 2018
10. Dr. Muhammad Yamin bin Ismail 2018 – 2019

Pemerkasaan Tenaga Dakwah JAKIM Sarawak Melalui PMSK Dan PPMD

JAKIM Sarawak terus memperkasakan gerakan dakwahnya. Hasil daripada kepercayaan yang tinggi kepimpinan
tertinggi JAKIM, maka berlaku pemerkasaan agenda dakwah di Sarawak dengan perlantikan Penggerak Masyarakat
Saudara Kita yang dikenali dengan nama PMSK pada tahun 2007. PMSK ini ditempatkan diseluruh bahagian di
Sarawak. Tugas dan tanggungjawab PMSK ini ialah khusus menjaga kebajikan saudara kita di Sarawak. Bahagian
Dakwah JAKIM Sarawak bertanggungjawab untuk memantau perkembangan PMSK serta memastikan program yang
dirancang oleh PMSK berjalan lancar. Tidak cukup dengan PMSK, JAKIM melalui bahagian Kemajuan Islam telah
memperkasakan lagi dakwah dengan melantik pegawai Takmir di negeri Sarawak. Dengan adanya pegawai takmir,
maka akan adanya guru-guru takmir. Maka untuk memperkemaskan pemantauan guru-guru takmir ini, maka
diwujudkan perjawatan kontrak Pegawai Penyelaras Masjid Daerah atau dikenali dengan gelaran PPMD. PPMD
diperkanalkan pada tahun 2013 (Hassan, 2019).

Cabaran Semasa Dakwah JAKIM Sarawak

Lanskap dakwah JAKIM Sarawak mengalami fasa perubahan yang agak mencabar. Melalui pelaksanaan redeployment
JAKIM pada akhir tahun 2018, struktur organisasi JAKIM Sarawak diperkecilkan. Pejabat pehubungan JAKIM
Sarawak di Sibu dan Miri ditutup bermula Februari 2019. Pusat Latihan Sarawak telah ditukar fungsinya sebagai
bahagian Pembangunan Insan di IKMAS. Hal ini memberikan implikasi kepada program-program bersifat latihan
kepada penjawat awam di mana perlaksanaan program bukan lagi berada pada institusi itu sendiri sebaliknya tertakluk
kepada keperluan latihan IKMAS. Perjawatan pengarah JAKIM Sarawak yang telah dinaik taraf pada tahun 2011
daripada gred S48 kepada S54 telah diturunkan semula kepada gred S48 pada tahun 2019. Namun penjawatan Pengetua
IKMAS telah dinaik taraf daripada S48 kepada S54 dan tidak lagi dikenali dengan nama pengetua IKMAS tetapi
Pengarah IKMAS. Pusat Latihan Lawas (PLL) juga telah dipisahkan strukrur organisasinya daripada JAKIM Sarawak.
Sebaliknya PLL kini berada dibawah Intitut Latihan Islam Malaysia (ILIM) (Jabatan Kemajuan Islam Malaysia, 2021).

Situasi ini memerlukan kepada kebijaksanaan Pengarah JAKIM Sarawak yang baru iaitu Ustaz hamdan Jar’ee untuk
merangka suatu formula yang terbaik supaya fungsi serta operasi JAKIM Sarawak akan tetap sebagaimana
sebelumnya. Cabaran semasa dalam dunia teknologi maklumat ini dengan dakyah siber dan juga ortodok memerlukan
perancangan strategik yang tersusun dan cermat dalam melaksanakan keputusan-keputusan yang melibatkan masa
depan masyarakat Islam khususnya di Sarawak. JAIS sentiasa bekerjasama dengan JAKIM Sarawak dalam
melaksanakan program-program bersama, namun JAKIM Sarawak lebih dikenali dalam lapangan dakwah kepada
penjawat awam melalui program di Pusat Latihan Sarawak. Walau apapun jua, perubahan struktur organisasi yang
berlaku, kita beranggapan bahawa ianya merupakan suatu penambahbaikan yang difikirkan perlu oleh kepimpinan
tertinggi JAKIM. 41 tahun telah berlalu, bermula daripada zaman unit di Jabatan Perdana Menteri, melalui zaman
Bahagian Hal Ehwal Islam (BAHEIS) dan seterusnya Jabatan Kemajuan Islam Malaysia (JAKIM), peranan dan
sumbangan JAKIM Sarawak amatlah besar kepada penduduk Islam di Sarawak. Perancangan yang sempurna dalam
dakwah memerlukan kepada perincian strategi yang teratur seperti penggunaan Fiqh keutamaan ataupun dikenali

dengan nama فقه الأولويات .

Memang terdapat elemen fiqh keutamaan dalam pelaksanaan dakwah di JAKIM Sarawak, namun ianya agak tidak
teratur. Keperluan kepada strategi yang lebih cermat akan menghasilkan outstanding out-come. JAKIM Sarawak pada
masa sekarang memerlukan pelan strategi dakwah yang menghasilkan High Impact result. Sarawak masih ketinggalan
dalam memiliki jumlah penduduk Islam yang tinggi, maka seharusnya keriasuan berkenaan masa depan Islam perlu
ada. Setakat ini, keharmonian dan semangat toleransi yang tinggi dibawah kepimpinan Islam di Sarawak telahpun
terbukti semenjak kemerdekaan Sarawak dalam Malaysia, namun jika masa depan Sarawak berlaku sebaliknya dimana
kepimpinan bertukar tangan, belum ada jaminan bahawasanya semangat toleransi dan keharmonian adalah
sebagaimana kepimpinan yang sedia ada.



67

Proceedings 13th Borneo Islamic International Conference 2022

Kerajaan negeri Sarawak dibawah Jabatan Ketua Menteri telah menubuhkan sebuah unit yang dikenali dengan nama
UNIFOR iaitu Unit For Other Religion yang mana fungsinya adalah sebagaimana Majlis Islam Sarawak bermula pada
tahun 2017. UNIFOR bergerak ke arah penubuhan jabatan sendiri bagi meluaskan fungsi dan peranannya dalam
kerajaan negeri Sarawak. Penubuhan unit seperti ini hanya berlaku di Sarawak. Menurut Timbalan Ketua Menteri
Sarawak, Datuk Amar Douglas Uggah Embas mengumumkan bahawa Datu Dr Ngenang Janggu, 63, dilantik sebagai
ketua Unit Hal Ehwal Bukan Islam yang merupakan jawatan pertama seumpamanya di Malaysia pada 23 Februari 2017
(Utusan Sarawak, 2020).

Kesimpulan Dan Rumusan

JAKIM perlu melihat dengan lebih teliti setiap strategi yang perlu dijalankan di JAKIM Sarawak. Setiap perancangan
haruslah menitik beratkan dua elemen dalam memastikan segala perancangan berjalan dengan lancar iaitu keutamaan
dan pertimbangan. Keupayaan dalam merangka strategi dakwah akan menghasilkan natijah yang sangat besar adalah
amat perlu agar segala kehendak dan perancangan akan berlaku sesuai dengan harapan. Semoga JAKIM Sarawak akan
terus menabur bakti serta dalam mengerakkan program-program dakwah diseluruh Sarawak untuk masa akan datang.

